
Ontdek God se Plan vir jou Lewe – deel 2

VISIE

Saamgestel deur:  Patrick J van Rensburg
	

1. DIE KRAG VAN JOU VISIE

Visie bring fokus. ‘n Visie bring orde in chaos.  ‘n Duidelike visie laat jou dinge anders sien.  ‘n Visie weef in besonder vier dinge in ons daaglikse evaringswêreld ineen.
Passie: 	‘n Visie gaan altyd gepaard met ‘n sterk emosie gepaard.  Hoe duideliker die visie, hoe sterker die emosie.
Motivering:	Visie verskaf motivering.  Mense wat deur ‘n visie aangevuur word, is gemotiveerde mense. 
Rigting:	Visie gee rigting aan ons lewens.  Dit dien as die padkaart.
Doel:	Visie gee jou doelgerigtheid.  Sonder ‘n visie het ‘n mens geen bestaansreg nie.  Visie gee jou ‘n rede om te bestaan.  ‘n Instansie sonder ‘n visie het geen doel en geen bestaansreg nie.
Die Goddelike element: 
God het ‘n visie vir elke persoon se lewe.  God se visie vir jou lewe is dié dinge wat ‘n meer langdurige impak op jou lewe maak as net vir hierdie lewe.  God se visie het altyd ‘n ewigheidselement.  Ons moet duidelik onderskei tussen mensgemaakte- en Godgegewe visies.  Mensgemaakte visies mense kan deur jou eie vermoëns en vaardighede bereik word terwyl ‘n Godgegewe visie slegs deur God se hulp bereik kan word.  Wanneer jy jou visie volbring het, is dit mensgemaak, maar wanneer jou visie slegs deur bonatuurlike ingryping bereik kan word, dan is dit Godgegewe.  
Hab. 2:2-3 verklaar:  “Die Here het toe vir my gesê:  Skryf wat Ek aan jou gaan openbaar duidelik op kleitablette sodat mense dit sommer in die verbygaan kan lees.  Die openbaring geld vir ‘n bepaalde tyd; dit kom gou want dit kom beslis.  Jy moet net geduldig bly wag as dit nie gou kom nie, want dit kom beslis dit sal nie uitbly nie.”    
Hab 2:2: “And the LORD answered me: "Write the vision; make it plain on tablets, so he may run who reads it.” (ESV)  
You can have life without a vision , but you can not have a future without a vision.
WAAROM IS VISIE BELANGRIK?
Die Visie vrae:
1. Visie vra: wat?  Wat moet bereik word?
Weet jy wat jou lewensvisie is?  _____ ,  indien ja, skryf dit neer.  My lewensvisie is:__________________________________________________
_____________________________________________________________
2. Rigting vra: Waarheen? Waarheen is ek oppad? Rigitng lei tot ‘n eindbestemming.  Hoe sien ek myself oor ‘n jaar, twee jaar, 5 jaar, 10 jaar en 20 jaar?  
Hoe sien jy jouself oor:
1 jaar:________________________________________________________
2 jaar: ________________________________________________________
5 jaar: ________________________________________________________
10 jaar: _______________________________________________________
20 jaar: _______________________________________________________
Onthou jy is die skepper van jou eie toekoms.  Jy moet jou eie toekoms bou.  Noag moes ‘n ark bou, Moses die tabernabel, en Salomo die tempel.  Ons is almal skeppers van ons eie destinasie (lotsbestemming).
3. Doel vra: hoekom?  Hoekom bestaan ek?   Hoekom is ek op die aarde, en wat is my skeppingsdoel?  
Wat is jou rede vir jou bestaan op aarde?  _____________________________
______________________________________________________________

4. Beplanning vra: hoe?  Baie mense glo nie aan beplanning nie.  Sonder beplanning is daar ook geen uitvoering nie.  
 “A successful enterprise is BUILT by WISE PLANNING, becomes STRONG by common sense, and PROFITS wonderfully by keeping abreast of FACTS.” Prov 24:3-4 (TLB)
‘n Volwasse man /vrou werk altyd met ‘n strategiese plan.  Jou strategiese plan word die basis van jou besluitnememing.  ‘n Strategiese plan is ‘n plan wat oor ‘n langtermyn, gewoonlik verder as jaar of meer, kyk.  Wat moet gedoen word sodat my visie in vervulling kan kom?
 “Strategic planning is the key to warfare; to win, you need a lot of good counsel. “ Prov 24:6 (MSG)  
	Baie het die wat, maar min die hoe.  Die hoe word deur God aan ons gegee.
9“maar soos geskrywe is: Wat die oog nie gesien en die oor nie gehoor en in die hart van ‘n mens nie opgekom het nie, wat God berei het vir die wat Hom liefhet. 10Maar God het dit aan ons deur sy Gees geopenbaar, want die Gees ondersoek alle dinge, ook die dieptes van God.” 1 Kor 2:9-10 (AOV)  
Het jy al ‘n plan om jou visie te bereik?  ______
Stel 5 doelwitte wat nodig is om jou visie te kan bereik.  (Ons gaan later in hierdie kursus jou help om doelwitte te stel vir die bereiking van jou visie.)
a. ___________________________________________________________
b. ___________________________________________________________
c. ___________________________________________________________
d. ___________________________________________________________
e. ___________________________________________________________
5. Meetbaarheid vra wanneer? Wat nie gemeet word nie, word nooit uitgevoer nie.   Wat is jou teiken dat vir wat jy wil bereik?  Hoe meet jy die sukses van jou visie?  Die probleem is dat in die geestelikearena baie dinge nie meetbaar is nie.  Hoe meet ‘n mens geloof?, hoe meet jy geestelike stand?, hoe meet jy geestelike volwassenheid? ens.  Hierdie dilemma lei daartoe dat baie mense op dieselfde wyse glo dat visie ook nie meetbaar is nie.  Dit is egter belangrik dat ‘n mens seker maak dat jou visie meetbaar is.
Skryf neer teen wanneer jy die bostaande doelwitte wil bereik?
a. _______________________ 	b. ____________________________
c. _______________________	d. ____________________________
e.   _______________________
6. Mentorskap vra wie? Wie is die mentor in jou lewe?  Het jy iemand wat jy kan vertrou?, iemand wat jou met die waarheid in jou gesig konfronteer?, iemand wat jou na die volgende vlak kan neem?, iemand wat inspraak in jou lewe kan gee?, iemand wat in jou glo? 
Mentorskap vereis meer as koestering (versorging) en toerusting.  Dit vereis ontwikkeling.  Die onderstaande tabel dui die verskil tussen koestering, toerusing en ontwikkeling aan.
	
	KOESTERING 
(pastole versorging / herdersmodel)
	TOERUSTING 
(Leermeester / “Teacher”)
	ONTWIKKELING  
(Apostolies)

	1
	Sorg
	Lei op om te werk
	Lei op vir persoonlike groei

	2
	Fokus op die behoefte
	Fokus op die taak
	Fokus is op die persoon

	3
	Verhoudingsgewys
	Transaksiegewys
	Veranderingsgewys

	4
	Diens
	Bestuur
	Leierskap

	5
	Behou leierskap
	Voeg leierskap by
	Vermenigvuldig  leierskap

	6
	Vestig
	Stel vry
	Bemagtig

	7
	Help
	Leer
	Mentor

	8
	Behoeftegerig
	Vaardigheidsgerig
	Karaktergerig

	9
	Wat hulle wil hê
	Wat die organisasie benodig
	Wat die individu benodig

	10
	‘n Begeerte
	‘n Wetenskap
	‘n Kuns

	11
	Min of geen groei
	Korttermyn groei
	Langtermyn groei

	12
	Almal
	Baie
	Min


 
Het jy iemand wat vir jou ‘n mentor kan wees? ____
Dink aan iemand wat jou kan mentor, skryf sy/haar naam neer.  _____________
Wat gaan jy doen om seker te maak dat jy ten minste een keer in twee weke by jou mentor uitkom?  ______________________________________________________
2. ‘n VISIE SLUIT VIER KOMPONENTE IN:
1. Die probleem
2. Die oplossing
3. Die rede waarom iets gedoen moet word
4. Die rede waarom iets nou gedoen moet word
Die probleem:	In Neh 2:17 identifiseer Nehemia die probleem wat sy mense in die gesig staar.  Die mure van Jerusalem was afgebreek.  Die inwoners van Jerusalem was al so gewoond aan die mure wat stukkend was dat hulle dit nie meer raakgesien het nie.  Hulle het geleer om daarmee saam te leef.   Nehemia se woorde aan hulle het hul wakker geskud.  Nehemia het hul oë oopgemaak.  Hulle het nou skielik na die stad gekyk deur Nehemia se oë. Hulle het die nou die stad gesien soos dit werklik lyk - met stukkende mure.  
Watter probleem spreek jou visie aan?  Dit probleem is nie die visie nie.  Die oplossing is die visie.
Die oplossing:	Nehemia se hele gehoor het oor die probleem saamgestem.  Die mure is afgebreek.  Noudat die probleem geidentifiseer is, gaan Nehemia voort om ‘n oplossing voor te stel.  “Kom ons herbou die muur van Jerusalem”  ‘n Visie bied ALTYD ‘n oplossing vir ‘n probleem.  Dit spreek ‘n behoefte aan wat of aangevoel of waargeneem is.  
Die rede:	Die feit dat die muur rondom Jerusalem afgebreek is, het nie noodwendig beteken dat dit herbou moes word nie.  Die mense se tevredenheid met die huidige stand van sake het dit bewys.  Dit was nie genoeg om die probleem en oplossing uit te wys nie.  Jerusalem se inwoners het ‘n dryfveer nodig gehad.  Iets om hulle te motiveer.  Daarom was Nehemia se visier nou op die mense gerig.  “Kom laat ons herbou die muur van Jerusalem, dat die vernedering nie langer op ons rus nie.”  Die rede vir die herbou van die muur was nie omdat die mure stukkend was nie, maar omdat dit ‘n vernedering vir die volk was.  

Tydsberekening:	Die laaste element van die visie handel oor tydsberekening.  Hoekom moet visie aan tydsberekening gekoppel word.  Hoekom moet dit nou gedoen word en nie later nie?  Wat is so dringend?   “Ek het hulle toe vertel hoe my God sy goeie hand oor my gehou het en wat die koning vir my gesê het.”              Neh 2:18(a)
Sien jy dit raak?  Nehemia se argument oor die tydsberekening vir die heropbou is op God se soewereinde beheer oor omstandighede gebaseer.  Die boodskap dat God agter die skerms besig was om die herbou van die mure moontlik te maak, was ‘n boodskap wat hulle nie gedink het hulle ooit sou hoor nie.   Nehemia se boodskap, nie sy teenwoordigheid nie, was die ding wat sy gehoor oortuig het dat die tyd aangebreek het om die mure te herbou.  Dit was nie sy visie wat hulle tot aksie gedwing het nie.  Dit was die nuus dat God namens hulle opgetree het. Toe Nehemia klaar sy visie met Jerusalem se mense gedeel het, was hulle gereed om aan die werk te spring.  “Hulle het gesê: ‘Kom ons bou!’ en hulle het die goeie werk aangepak”.            Neh 2:18(b)  
KRITIEK
Waar daar ‘n visie is, sal daar altyd kritiek wees.  Visies lok altyd kritiek uit.  As gevolg van kritiek sterf baie visies.  Dit is nou die tyd om weer jou visie op te tel.  Wanneer God die visie gee, verskaf Hy altyd die voorsiening om die visie te bereik.  Kritiek het egter die vermoë om ons visie te laat sterf.   Nehemia het geen probleem daarmee gehad om te glo dat God in die sukses van sy visie belangstel nie.  Dit was duidelik ‘n geestelike saak.  Sy reaksie op die leiers rondom hom se kritiek en dreigemente bied aan ons ‘n uitstekende model vir die hantering van kritiek.  Nehemia het drie dinge gedoen”
Hy het (1) gebid, hy het (2) die oorsprong van sy visie onthou en hy het (3) sy plan aangepas. Nie alleen het Nehemia gebid het, maar hy het onthou dat dit ‘n Godgegewe visie was.  Solank jy op kritiek reageer deur jou eie potensiaal te evalueer, sal jy in die versoeking kom om moed op te gee.  Wanneer jy egter reageer deur te onthou wie dit is wat jou geroep het, wanneer jy onthou dat dit die Here is, dan is dit ‘n ander storie.  Benewens bid en onthou, het Nehemia ook op ‘n strategiese manier gereageer.  “Ons het tot ons God gebid en dag en nag wagte teen hulle uitgesit” Neh 4:9   Nehemia se vertroue was in God, maar hy het terselfdertyd nie sy verantwoordelikheid versuim om te doen wat hy kon om die visie te bevorder nie.  Hy het dus sy plan hersien. Hy het gedoen wat hy geweet het gedoen moet word en het God vir die res vertrou.  
MOENIE MISLUKTE PLANNE VIR GOD SE VISIE AANSIEN NIE 
Mislukte planne behoort nie as ‘n mislukte visie beskou te word nie.  ‘n Visie is dit wat kan en moet wees.  Die  beste manier om jou visie te realiseer is deur ‘n Plan te hê.  Visie is die wat – “die muur moet herbou word”.  Ons planne is baie keer die hoe.  Wanneer ons gefokus bly op die wat, sal God ons dag vir dag lei in die hoe.  Visies word verfyn – hulle verander nie, planne word egter hersien, hulle bly selde dieselfde. 
DINGE WAT ONS AFLEI
Ons kyk ten slotte na daardie dinge wat ons aflei van ons visie:
Geleenthede:	daar kom dikwels geleenthede ons pad verby wat die potensiaal het om ons aandag af te lei van die belangrike dinge wat ons vir God moet doen.
Kritiek: 	Bring jou dikwels totaal van koers af (soos hierbo alreeds bespreek).
Vrees: 	Wat gebeur as ek nie slaag nie?  Ons kan so gefokus raak op vrees dat ons dit wat kan en moet wees uit die oog verloor.  Vrees veroorsaak dat ons ons situasie begin evalueer op grond van watter slegte dinge gebeur eerder as watter goeie dinge ons wil hê moet gebeur.  
‘N GODGEGEWE VISIE SE EINDPUNT IS GOD SELF
God openbaar Homself altyd te midde van die visies wat Hy daargestel het.  Wanneer Hy dit doen, verskuif die aandag gewoonlik van dit wat behaal is na dit wat die prestasie moontlik gemaak het.  Hierin lê die diepste geheimenis ten opsigte van Godgegewe visies.

